
að áfrýjandi Ólafur Olafsson hafi át,t hjá 
honum ógoldin vinnulaun, að upphæð 43 kr. 
50 a., þegar raál þetta var höfðíið i hjeraði, 
á hjeraðsdómurinn' að vera óraskaður og 
málskostnaður fyrir yfirdómi uð falla niður, 
en vinni hann eigi svofelldan eið, á hann að 
greiða áfrýjanda 43 kr. 50 a. með 5°/o vöxt-
um frá sáttakærudegi til borgunardags og 30 
kr. í málskostnað. 

Dóminum að fullnægja innan 8 vikna 
frá lógbirtingu hans að viðlagðri aðför að 
lögum. 

Mánudaginn hinn 3. októbermánaðar. 
Nr. 35/1898: Rjettvísin 

gegn 
Sigþrúði Oddsdóttur. 

D ó m u r : 
Með aukarjettardómi Kjósar- og Gullbringu-

sýslu, uppkveðnum 12. febrúarniánaðar þ. á., var 
hin ákærða Sigþrúður Oddsdottir frá Króki á Kja,I-
arnesi dæmd fyrir þjófnað í 5 daga fangelsi við 
vatn og brauð og til að greiða allan af málinu 
gegn henni leiðandi kostnað, en þessum dómi hef-
ur af hlutaðeigandi amtmanni fyrir rjettvísinnar 
hönd verið áfrýjað til yfirdómsins. 

Það er með eigin játingu hinnar ákærðu 
sannað, að 20. sept. f. á. var hún i kaupstaöarferð 
stödd i verzlunarbúð Thomsens kaupmanns í 
Reykjavík og tók þa með launung og án þess að 

borga það sjal eitt rautt, er þar var á hillu fyrir 
innan borðið og sem kostaði 3 kr. 50 a. Stakk 
hún sjalinu inn á sig og fór með það í aðra búð, 
þar sem farangur hennar var, og ætlaði að láta það 
þar ofan í koffort sitt, en verzlunarþjónn úr Thom-
sens búð hafði veitt henni eptirför þangað og ljet 
hana kannast við þjófnaðinn og borga sjalið. 

Hinni ákærðu er svo lýst af mönnum, sem 
hafa þekkt hana, að hún sje einföld mjög og vit-
grönn, og hlutaðeigandi hjeraðslæknir, sem hefur 
átt tal við hana, hetur vottað, að hún sje mjóg 
treggáfuð og roluleg, og þykir honum rjett senni-
legt, að hún kunni illa að gjöra grein á rjettu og 
röngu í siðferðislegu tilliti. Með tilliti til þessa 
virðist mega láta hina ákærðu sæta nokkuð væg-
ari refsingu en hinni lögákveðnu, þó að eigi verði 
á hinn bóginn álitið, að hún hafl ekki verið sjer 
þess meðvitandi að verk hennar væri hegning-
arvert. 

Brot ákærðu, sem komin er yfir lógaldur 
sakamanna, ber að heimfæra undir 230 gr. al-
mennra hegninffarlaga, og þykir refsingin fyrir 
það með hliðsjón til 40. gr. sömu laga hæfilega 
ákveðin 10 daga fangelsi við venjulegt fangavið-
urværi. Svo ber ákærðu og að greiða allan af 
málinu gegn henni bæði í hjeraði og fyrir yfir-
dómi leiðandi kostnað, þar með talin málflutnings-
laun til sækjanda og verjanda fyrir yfirdómi, 10 
kr. til hvors. 

Rekstur málsins í hjeraði hefur verið víta-
laus og sókn og vörn í þvi fyrir yfirdómi lögmæt. 



608 

Þ v í d æ m i s t r j e t t v e r a : 
Ákærða Sigþrúður Oddsdóttir sæti 10 daga 

fangelsi við venjulegt fangaviðurvæii og 
greiði allan af málinu bæði í hjeraði og fyr-
ir yfirdómi iöglega leiðandi kostnað, þar með 
talin málfiutningslaun til sækjanda og verj-
anda fyrir yfirdómi, cand. juris Hannesar 
Thorsteinson og cand. juris Halldórs Bjarna-
sonar, 10 kr. til hvors þeirra. 

Dóminum að fullnægja með aðför að lögum. 

Nr. 21/1898: Magnús Teitsson 
gegn 

Jörgen Hansen. 

D ó m u r: 
Með veðskuldabrjefi, dags. 27. janúarmán. 

1894 og innrituðu til þinglesturs 19. aprílmán. s. 
á., veðsetti áfrýjandinn með 1. veðrjetti W. Christ-
ensens verzlun á Eyrarbakka, sem stefndi veitir 
forstöðu, bæ, er hann átti, standandi i Beinateig 
á Stokkeyrarlóð, fyrir skuld til verzlunarinnar, 
sem hann þá stóð í og sem hann ásamt því, er 
við skuldina bættist siðar, átti að hafa lokið að 
fullu í júlímánaðarlok 1897. Samkvæmt reikningi 
frá stefnda, dags. 29. nóvemberm. 1897, átti áfrýj-
andinn ógoldið verzluninni á hinum tilsetta tíma 
77 kr. 8 a., og með því að hann greiddi eigi held-
ur skuld sina siðar, höfðaði stefndi mál þetta gegn 
honum, og var það dæmt i aukarjetti Arnessýslu 


